Տեղեկանք

«Հայաստանի Հանրապետության կառավարության և Ռուսաստանի Դաշնության կառավարության միջև 2013 թվականի դեկտեմբերի 2-ի Հայաստանի Հանրապետություն բնական գազի, նավթամթերքների և չմշակված բնական ալմաստների առաքման ոլորտում համագործակցության վերաբերյալ Համաձայնագրին կից արձանագրության ստորագրման նպատակահարմարության վերաբերյալ

Հայաստանի Հանրապետության կառավարության և Ռուսաստանի Դաշնության կառավարության միջև 2013 թվականի դեկտեմբերի 2-ի Հայաստանի Հանրապետություն բնական գազի, նավթամթերքների և չմշակված բնական ալմաստների առաքման ոլորտում համագործակցության վերաբերյալ Համաձայնագրի 5-րդ հոդվածի համաձայն՝ կողմերի միջև համաձայնեցված՝ ինդիկատիվ հաշվեկշիռներում սահմանված ծավալներով Ռուսատանի Դաշնությունից Հայաստանի Հանրապետություն առաքվող բնական գազի, նավթամթերքների և չմշակված ալմաստների համար ռուսական կողմը արտահանման   մաքսատուրք չի գանձում:

Համաձայնագրի 9-րդ հոդվածով սահմանված է, որ 5-րդ հոդվածի վերը նշված դրույթը կիրառվում է մինչև 2014թ. դեկտեմբերի 31-ը և այն կարող է երկարաձգվել կողմերի որոշմամբ՝ ձևակերպելով Համաձայնագրին կից արձանագրությամբ: 
Հայաստանի Հանրապետության Մաքսային միությանը անդամակցությամբ Համաձայնագրի 5-րդ հոդվածի դրույթի անհրաժեշտությունը այլևս չէր լինի, սակայն Մաքսային միությանը 2014թ. մայիսի 1-ից միացման գործընթացին փոխարինեց Հայաստանի Հանրապետության 2015թ. հունվարի 1-ից Եվրասիական տնտեսական միությանը անդամակցության գործընթացը, որտեղ նույնպես նշված ապրանքատեսակների շարժը անդամ-պետությունների միջև մաքսատուրքով չի հարկվելու:

Սակայն հաշվի առած բոլոր հնարավոր զարգացումները կողմերը նախաձեռնել են Համաձայնագրի 9-րդ հոդվածով նախատեսված՝ արձանագրության ստորագրման միջոցով Համաձայնագրի 5-րդ հոդվածի դրույթը ևս մեկ տարի երկարաձգել:

Արձանագրության ստորագրումը հնարավորություն է ընձեռում իրավահավասարության փոխշահավետության հիման վրա երկու երկրների միջև շարունակել զարգացնել տնտեսական հարաբերություններ: 
Սույն արձանագրության ստորագրումը կնպաստի երկու երկրների միջև փոխշահավետ համագործակցության, տնտեսական կապերի զարգացման համար բարենպաստ պայմանների ստեղծման, գործարար ակտիվության բարձրացման շարունակմանը:

Առաջնորդվելով «Միջազգային պայմանագրերի մասին» ՀՀ օրենքի դրույթներով՝ ՀՀ էներգետիկայի և բնական պաշարների նախարարությունը նպատակահարմար է գտնում «Հայաստանի Հանրապետության կառավարության և Ռուսաստանի Դաշնության կառավարության միջև 2013 թվականի դեկտեմբերի 2-ի Հայաստանի Հանրապետություն բնական գազի, նավթամթերքների և չմշակված բնական ալմաստների առաքման ոլորտում համագործակցության վերաբերյալ Համաձայնագրին կից արձանագրության ստորագրումը Հայաստանի Հանրապետության կողմից:

